
[Max Hahn]
Schéine gudde Mëtteg dann a virop eis Excusen datt mir méi spéit hei zesumme bei Iech sinn, mee ech mengen d’selwecht wéi mir hat och Dir e bëssi méi turbulenten Dag, wéi Dir Iech dat vläicht virgeholl hutt. A mir wéi gesot waren elo nach an der zoustänneger Chamberskommissioun an do wollte mir awer am Detail op den nationalen Aktiounsplang och agoen.
Den nationalen Aktiounsplang géint d’Aarmut, deen alleréischten, eppes wat et nach net ginn ass, ass eppes, wéi ech an der leschter Legislaturperiod scho kuerz Minister gi sinn, wat ech bei den Acteure vum Terrain, bei de Leit an de Ministèren ëmmer erëm gesot krut: Dat doten ass deen an deen, dat doten ass déi Kompetenz, dat ass engem anerem seng Kompetenz... esou datt ech ganz frou sinn, datt haut, 2 Joer duerno, datt mir haut hei zesumme sinn, a probéiert hunn eng Kéier d’Aarmut an all senge Facetten an dat ganzt mat insgesamt 18 Ministèren, zesummen auszeschaffen, awer virun allem och mat den Acteure vum Terrain.
Mir hunn insgesamt 50 Associatioune gesinn, 300 konventionéiert Partner, an d’Partner haten d’Geleeënheet och hiren Avis zum nationalen Aktiounsplang eran ze ginn, hir Suggestiounen eran ze ginn. An et war eis virun allem ganz wichteg, datt mir och d’Stëmm vun deene Betraffene selwer géingen héieren. Do hu mir mat ADT Quart Monde zesummegeschafft gehat, déi eis e bëssi hire Vécu erzielt hunn. Wéi si se an d’Aarmut geroden an och wéi si se vläicht aus der Aarmut erauskomm. Eppes wat e ganz nëtzlechen Exercice fir eis war.
Wéi mir eis virun ongeféier 2 Joer an der Koalitioun d’Wuert ginn hunn, datt mir esou een nationalen Aktiounsplang wéilten ugoen an d’Zäitschinn, datt mir déi wéilte bis Enn 25 de Plang stoen hunn...wat mir jo dann heimadder anhalen, wosste mir och, nieft dem Abanne vun anere Ministèren, datt et eis och ganz wichteg wier net déi Zäit versträichen ze loossen an net konkret Aarmutsbekämpfung ze maachen. Ech hunn an deem Kontext ganz gären dovunner geschwat: léiwer d’Aktioun wéi de Plang. 
Dat heescht, déi hei Regierung huet déi lescht Jore probéiert aktiv Aarmutsbekämpfung ze maachen. Ech denken zum Beispill un de steierfräie Mindestloun, d’Hëllefe beim Claude Meisch am Logementsberäich, wou mir grad der Kanneraarmut entgéint gewierkt sinn, an deem do nach eng Kéier de Faktor Kand nach méi eng grouss Bedeitung krut wéi dat schonn de Fall virdru war.
Mir hu probéiert Hëllefen, besteeënd Fangnetzer, net nëmmen auszebauen, dat heescht dofir ze suergen, datt méi Leit se kënnen notzen an datt d’Montanten an d’Luucht ginn. Huele mir d’Beispill vun der “Allocation de vie chère”, déi ugangs dëses Joers ëm 10% an d’Luucht gesat ginn ass. An d’Energieprimm, déi och ugangs dës Joers verdräifacht ginn ass. Dat heescht mir hu Montanten ausgebaut, mee mir wollten awer och kucken – an dat ass e ganz groussen Deel vun dësem nationalen Aktiounsplang – den “non recours” erofzekréien. Dat hu mir gemaach: bei der “Allocation de vie chère”, bei der Energieprimm an deem mir op den 1. Januar 2025, also dëst Joer, 11.000 Stéit automatesch, déi Hëllef vun der “Allocation de vie chère” an der Energieprimm ausbezuelt hunn. An zousätzlech 20.000 Stéit de vir ausgefëllte Formulaire zoukomme gelooss hunn, deen se just nach hu misste komplettéieren, ënnerschreiwen an zeréckschécken.
Doriwwer eraus hu mir eng nei Hëllef agefouert, déi den 1. Januar wäert a Kraaft trieden. De “COMPA”, den “Complément pour personnes âgées”. Dat ass en Instrument, dat dozou soll a wäert bäidroen, datt den eelere Mënsch, wann en da bis an en Alters- oder Fleegeheem wëll oder muss goen, datt en sech och do déi Käschte fir d’Pensiounspräis leeschte kann. Dee COMPA wäert ab dem 1. Januar d’nächst Joer a Kraaft trieden. Wou mir och dem Faktor vun der Evolutioun vum Pensiounspräis selwer, wann deen evoluéiert an an d’Luucht geet, geet och d’Hëllef déi da vum RNS bezuelt gëtt, geet déi dann och an d’Luucht.
Mir hu 6 an eng hallef Indextranchë berengegt, och do fir ze kucken, datt mir méi Netto vum Brutto an deem Beräich hunn. Dëst just eng kleng Opzielung vun Hëllefen déi mir versicht hunn och scho wärend der Ausschaffung vum nationalen Aktiounsplang anzeféieren, respektiv unzepassen.
Ee grousse Steen am Sozialberäich dee mir opgehuewen hunn an dee mir probéiert hunn aus dem Wee ze raumen, dat ass d’net Notze vun de soziale Leeschtungen. D’Net-Notze vun de soziale Leeschtunge kann ee maachen an deem, wéi am Fall deen ech Iech beschriwwen hunn, vun der Energieprimm an der “Allocation de vie chère”, datt ee Saache versicht, wou et geet ze automatiséieren.
Op der anerer Säit wësse mir datt verschidden Hëllefen net bei de Leit ukommen, well se villäicht net wëssen datt et se gëtt, datt d’Prozedur hinnen ze komplizéiert ass, well se doduercher net verstinn, doduerch wäerte mir massiv eis ustrenge fir a méi Sproochen ze kommunizéieren, och an einfacher Sprooch ze kommunizéieren. Well jo, wa mir vun einfacher Sprooch schwätzen, dann ass dat net nëmme fir Mënsche mat Beanträchtegung sënnvoll, mee dann ass dat fir d’ganz Gesellschaft sënnvoll. Besonnesch fir Leit, déi a Prekaritéit liewen an och do ass d’Méisproochegkeet a ganz wichtege Vecteur. 
Nieft Campagnen déi mir wäerte starten, wäerte mir awer och e ganzt neit Instrument d’nächst Joer aféieren: den "GPS social", deen Dir vläicht bis elo als Guichet social unique kannt hutt. Dat Ganzt huet elo en Numm kritt den “GPS social” wou et eis drëms geet den “non recours des prestations sociales” fir déi aktiv unzegoen. Mir maachen dat iwwert 4 Méiglechkeeten. Dat eent dat ass, an dat wäerte mir direkt ugangs de Jores an deenen éischte Méint schonn online setzen, dat ass déi digital Plattform wou een seng Familljesituatioun eragëtt, seng Revenuen eragëtt, a wou een da gesot kritt vu wéi engen Hëllefen een alles ka profitéieren. Esouguer op Calculateure verwise gëtt, wou een dann ausrechne ka wéi een déi Hëllefe ka kréien a virun allem wou een och begleet gëtt wou een déi Hëllef da ka siche goen.
Op där anerer Säit nieft der digitaler Plattform, déi mir direkt ugangs d’nächst Joer wäerten aféieren, wäerten 3 weider Seilen dee GPS social stäerken. Dat ass zum engem e physesche Guichet, well mir festgestallt hunn datt, nach ëmmer den direkte Kontakt mat Assistants sociallen hëlleft, fir een duerch dee ganze Katalog u méiglechen Hëllefen déi et ginn, fir een do ze begleeden. Dat heescht et wäert och eng physesch Ulafstell ginn. 
An do dernieft, well mir och wëssen, datt vill Leit sech schummen, wa se an Aarmut liewen a wa se sozial Hëllef brauchen, wäerte mir dat Ganzt och nieft der digitaler Plattform, wäerte mir dat och fir déi Leit déi an der digitaler Welt villäicht nach net esou doheem sinn, wäerte mir dat Ganzt och iwwert eng anonym Telefonshotline maachen. Wou een déi selwecht 3 Aspekter soll geliwwert kréien: informéieren, sensibiliséieren orientéieren. Dat ass d’Zil vum GPS social.
An da gëtt et nach e véierte Pilier. Dat ass dee vun den Equipes mobillen déi eraus wäerte goen. Dir kennt dat. Et gi verschidde Partner dobaussen déi dat scho relativ gutt maachen. Wou ee wierklech bei d’Leit geet, se kontaktéiert, proaktiv uschwätzt. Zum Beispill op Braderien, op Foiren asw. Fir se eebe grad drop unzeschwätzen, pro aktiv bei se goen an ze soen: Wéi wier et, häss du da vläicht net och Urecht, wéi wier wa mir eng Kéier kucken op wéi eng Hëllefen datts du och villäicht kéints zeréckgräifen.
Een anere Punkt, dee mir besonnesch oft vun de concertéierte Leit gesot kruten dat ass, et gi ganz vill sozial Fangnetzer hei zu Lëtzebuerg. Well jo, d’Aarmutsbekämpfung fänkt zum Gléck net mat deem heiten nationalen Aktiounsplang un. Aarmutsbekämpfung ass et virdru scho ginn an déi sëlleg Regierungen hunn och probéiert hei Efforten ze maachen. An awer huet dat jiddereen awer nach e bëssi fir sech gemaach, fir et emol esou auszedrécken. An dat féiert och dozou, datt Saachen net matenee vernetzt sinn an, wat d’Acteure vum Terrain eis oft gesot hunn, a Betraffener och, dat ass – bei der enger Hëllef ass dee Krittär ze applizéieren, z.B. gëtt bei deem engem de Bruttoloun gekuckt, bei deem aneren den Nettoloun gekuckt...jee dat ganzt ass net openeen ofgestëmmt. An dat ass eppes wat mir mat deem nationalen Aktiounsplang, mat där Zesummenaarbecht vun insgesamt 18 verschiddene Ministèren a ganz ville Verwaltungen d’ailleurs och, wat mir probéiere besser ze maachen. 
E flott neit Beispill, wat eng Automatiséierung ugeet, ass datt mir wäerten REVIS-Bezéier, net nëmmen d’Allocation de vie chère an d’Energieprimm automatesch ausbezuelen, mee mir wäerten och en “Équivalent crédit d’impôt monoparental” aféieren. De crédit d’impôt monoparental deen et haut gëtt vun 3.500 Euro d’Joer, wäerten REVIS-Bezéier automatesch kënne kréien. Dat ass konkrete Kampf géint Kanneraarmut bei grad deene sozial Schwächsten, wou mir dës Automatiséierung wäerten aféieren.
An do dernieft wäerte mir och schonn direkt fir d’nächst Joer, op den 1. Januar, eng nei Hëllef aféieren, fir géint d’Altersaarmut virzegoen. Altersaarmut ass eppes wat mir als Regierung net wäerten hinhuelen. A mir wëssen, datt et och hei zu Lëtzebuerg Altersaarmut gëtt. An do wäerte mir en neit Instrument aféieren d’nächst Joer: d’AFPA, d’”Aide financière pour personnes âgées”. Déi bis zu 2.400 Euro d’Joer wäert sinn, déi stufeförmeg an 3 Gehaltskategorien respektiv Barème wäert funktionéieren. Dat heescht bis zu engem Akommes vun 2.710 Euro kritt ee se voll. D’Hallschent dovunner kritt ee bis zu engem Akommes vu ronn 3.400 Euro an dovunner nach eng Kéier d’Hallschent, also 600 Euro, dat sinn déi 3 Stufen 2.400 1.200 a 600 Euro, dat bis zu engem Akommes vun 3.500 Euro ronn, wou een déi doten Hëllef wäert kréien.
Mir hunn eis dunn och gefrot, wéi kënne mir dat maachen, datt d’Leit dat esou einfach wéi méiglech kënne kréien. A wie sinn déi Leit. Majo dat sinn déi Leit déi am Alter riskéieren an d’Aarmut ze kommen, also an engem Stot liewen, deen niddreg Akommes huet. An dat maache mir an deem mir se undocken un eng besteeënd Hëllef, nämlech déi vun der Allocation de vie chère, wou jo schonn d’Energieprimm drun ugedockt ass. Do wäerte mir och déi nei AFPA undocken. 
Dat wäert dozou féieren, datt eng Persoun, eng eenzel Persoun, z.B. iwwert d’Allocation de vie chère, d’Energieprimm a mat där neier Hëllef, net nëmme wäert déi 200 zousätzlech Euro pro Mount kréien, mee mat der Allocation de vie chère an der Energieprimm verduebelt sech dee Montant. Dat heescht déi Leit wäerten eng sozial cibléiert Hëllef kréie vu bis zu 400 Euro de Mount wa se eleng an engem Stot liewen, mat niddregem Akommes.
Dat heescht eng Demande maachen a virun allem heescht et och automatiséieren. Direkt den 1. Januar automatiséieren. Esou wéi mir dat mat der Energieprimm an der Allocation de vie chère hikritt hunn op den 1. Januar, wäerte mir dat och maache bei der neier Hëllef fir eeler Leit, bei der AFPA. Déi wäerten d’nächst Joer op den 1. Januar, wa se d’Konditiounen erfëllen, an dat sinn der, déi den FNS kennt, ëm 2.500, déi haut schonn REVIS-Bezéier sinn an d’Konditiounen erfëlle fir déi nei Hëllef. Déi wäerten déi Hëllef automatesch ausbezuelt kréien. An doriwwer eraus kenne mir nach ronn 1.500 Leit beim FNS, déi d’Allocation de vie chère oder d’Energieprimm kréien, déi mir da mat kënnen an den neie Formulaire fir d’Allocation de vie chère an d’Energieprimm, déi d’Leit proaktiv zougeschéckt kréien, kënnen aféieren. Fir eebe eebe grad ze kucke beschtméiglech un d’Leit ze kommen. 
An do dernieft wäert d’Martine Deprez Hëllefen, nieft deene ganze Campagnen, GPS social,...an alleguerten deene verschiddene Medien, wou d’Promotioun fir esou Aide méiglech ass, wäert d’Martine Deprez och kucke fir Leit déi eng Pensioun kréien, déi d’Konditiounen erfëlle fir vun där Hëllef kënnen ze profitéieren, och proaktiv och do nach eng Kéier wäerten ugeschriwwe ginn. Eebe grad fir Leit drop opmierksam ze maachen an ze weisen hei gëtt eng Hëllef a villäicht kommt Dir och do a Fro.
Wat d’Kanneraarmut ugeet hunn ech Iech eng Hëllef schonn ugeschwat, dat ass déi fir déi Leit déi REVIS-Bezéier sinn, datt déi en Equivalent crédit d’impôt monoparental kréien. Mir wäerten un all d’Gesetzer goen aus dem Sozialberäich an natierlech och un d’REVIS-Gesetz wäerte mir goen. An an deem Kader wäerte mir och en Equivalent crédit d’impôt monoparental aféieren esou datt déi automatesch dann déi 3.500 Euro iwwerwise kënne kréien. 
Do dernieft hu mir nieft enger allgemenger Kannergeld-Erhéijung, déi fir Kanner ënner 12 Joer 45 Euro de Mount wäert um Basismontant bedroen. A fir iwwer 12 Joer insgesamt 60 Euro de Mount wäert bedroen, hu mir och alleguerten déi Aiden, Ënnerstëtzungen déi d’Zukunftskeess ausbezilt, déi nach net indexéiert sinn, wäerten déi och voll indexéiert ginn. A mir wäerten dofir suergen, an do wäert d’Martine Deprez herno méi am Detail drop agoen, wäerte mir och eng nei Tranche aféieren, bei de sougenannte “Primes de naissance”. Haut ginn et der 3, mir wäerten eng véiert aféieren, wou notamment d’Fréierkennung wäert eng Roll spillen an de Bilan 30. Mir wäerten och d’Allocation de rentrée scolaire hiewen. Mir, de Claude Meisch, de Finanzminister an ech, wäerten Iech an den nächste Wochen nach méi am Detail, och am Kader vun der Individualiséierung, well ganz vill heivunner ass och am Kader vun der Individualiséierung, der Familjer- a kannerfrëndlecher Individualiséierung ze gesinn, nach méi am Detail weisen. Wou mir genau wéi eng Montante wäerten adaptéieren a virun allem och wéi mir do iwwert den neie Budget de référence vum Statec op déi Montante komm sinn. 
Mir wäerten dat net hikréien ouni nach cibléiert sozial Mesure fir Kanner déi an engem Stot liewen déi en niddregt Akommes hunn an déi scolariséiert sinn, fir och do nach en Effort ze maachen. Also e sozial cibléierten Effort. Do wäerte mir och eng nei Hëllef aféieren déi da wäert fir Kanner vu 4 bis 5 Joer, 300 Euro d’Joer bedroen, fir déi Alterskategorie vu 6 bis 11 wäerten et 1.000 Euro sinn a fir déi Alterskategorie vun 12 bis 25 Joer, wou d’Kanner scolariséiert sinn, wäerten et 3.000 Euro sinn. Also nach eng Kéier: fir 4-5 Joer: 300 Euro d’Joer, 6-11 Joer 1.000 Euro pro Joer a vun 12 bis esou laang wéi d’Kand scolariséiert ass, bis 25 Joer wäerten et 3.000 Euro d’Joer sinn déi d’Leit sozial cibléiert kréien. An hei gëllt dat selwecht wéi ech Iech virdru gesot hu bei der Aide fir déi eeler Leit, mir wäerten déi Aide net iergendwou an der Loft hänke loossen, mee mir wäerten déi undocken un déi 3 Hëllefen: Allocation de vie chère, Energieprimm an déi nei AFPA. Also wäerte mir 4 Hëllefe regroupéieren. An déi wäerte mir, a mir sinn am gaangen un de Gesetzestexter ze schaffen, ech wäert déi an den nächste Wochen och deposéieren, dat ass déi sougenannten CVC, de Complément de vie chère, wou also 4 Aiden dra sinn, ee Barème deen ee brauch a wou een och ee Mol nëmme brauch eng Ufro ze maachen an duerno gëtt déi automatesch ausbezuelt. A wat eis ganz wichteg ass, ass datt an där Hëllef datt mir och eng Degressivitéit do wäerte garantéieren, well mir net wëllen datt een, well dat onfair wier, datt een eng Hëllef op ee Mol net méi géing kréie well ee villäicht een Euro méi verdéngt. Dat heescht och do wäerte mir eng Degressivitéit an deem neien CVC aféieren.
Ech hat et virdru gesot, mir wäerten eis déi nächst Méint intensiivst domadder beschäftegen ze kucken déi besteeënd Gesetzestexter déi et am soziale Beräich gëtt, fir déi op de Leescht ze huelen, ze adaptéieren. A mir hunn och do schonn eng ganz Rei vu Virstellungen, déi Dir och am nationalen Aktiounsplang gesitt, wat mir bei deenen eenzelnen Hëllefe wëllen änneren, wat mir wëlle verbessere fir datt se einfach besser kënne genotzt ginn, datt se de Leit déi a Prekaritéit liewen eebe méi kënnen hëllefen.
Ech hat d’REVIS-Gesetz ugeschwat, wou mir dofir wëlle suergen, datt wéi gesot dat Sprangbried wat ee soll kréie wann ee REVIS-Bezéier ass fir och kënnen an d’Aarbecht ze kommen, fir datt mir dat nach besser kënnen notzen. Datt mir eeben och probéieren ze kucke Fräibeträg ze adaptéiere wann et och drëms geet fir zum Beispill d’Fortune mobilière ze kucken, datt een do d’Abattementen upasst och bei den Ierfschaften. A mir wäerten iwwregens eppes upassen, wat mir och schonn direkt d’nächst Joer bei der Allocation de vie chère, Energieprimm, an där Hëllef da fir déi eeler Leit, d’AFPA wäerten upassen, dat ass datt mir d’Pension alimentaire, also d’Ënnerhaltszuelung, déi ee vir e Kand kritt, datt déi net méi am Ménage wäerte consideréiert ginn als Revenu. Firwat maache mir dat, ma déi Sue sinn do fir d’Kand an déi wëlle mir net consideréieren als e Revenu vum Ménage, wat och wäert dozou féieren datt nach zousätzlech Stéit kënne vun der Allocation de vie chère, der Energieprimm an der Hëllef fir eeler Leit wäerte kënne profitéieren.
Do dernieft wäerte mir eeben och grad beim REVIS-Gesetz nach Durée wou ee ka bei engem hebergéiert ginn, deen och vläicht Sozialleeschtunge bezitt, datt deem säi Revenu net méi an d’Communauté domestique mat aberechent gëtt. Mir wäerten do d’Durée, déi haut ee Joer ass, op 2 Joer an d’Luucht setzen. Dat gëllt zum Beispill bei Prisonéier, respektiv och bei Leit déi aus den ONA-Foyeren eleng raus kënne bei Famillje komme fir och do déi Leit z’ënnerstëtzen.
E ganz wichtegen Acteur, an dat gëtt eng grouss Reform, dat ass déi vun der Aide sociale, wou mir haaptsächlech dofir wëlle suerge fir d’Offices sociaux prett a fit fir d’Zukunft ze maachen. Dat maache mir ënner anerem domadder, datt mir ee Facteur socio-économique wäerten aféieren. Haut ass et esou datt gekuckt gëtt an den Offices sociaux, wéi vill Awunner a sinn an der Gemeng oder an de Gemenge wou se zesummegeschloss ginn an dorops hi gëtt e Personalschlëssel definéiert. Mir wëssen awer ganz gutt, datt et Offices sociaux ginn, déi ganz däitlech méi Leit hunn, déi sozial Ënnerstëtzung brauche wéi anerer an dofir wäerte mir do e Facteur socio-économique aféiere fir eebe grad d’Offices sociaux mat Personal ze stäerken, déi eebe grad méi Leit hunn, déi op hir Hëllef ugewise sinn. An do dernieft, an dat zitt sech e bëssi wéi e roude Fuedem duerch de ganze PAN, geet et eis jo och drëms dofir ze suergen, datt d’Leit déi an den Offices sociaux schaffen, datt déi sech kënnen op hir Käeraarbecht konzentréieren. Nämlech d’Aarbecht mat sozial schwaache Leit an net mussen hëllefe Formulairen auszefëllen, well déi fir vill Leit ze komplizéiert ginn. Wa si dat net méi brauchen ze maachen, dann ass dat well mir Saachen automatiséiere respektiv vereinfachen. 
Do dernieft wäerte mir d’Offices sociaux déi am Beräich vum Logement aktiv sinn, eng Aufgab déi net eng vun hiren obligatoresche Missiounen ass, wäerte mir se och mat zousätzleche Ressourcen ënnerstëtzen, déi zu 100% vum Staat wäerten iwwerholl ginn.  
D’Pension alimentaire, ech hu se schonn ugeschwat, wäerte mir upassen op e puer Plazen. Ech hunn Iech et gesot, mir wäerten net méi wëllen, datt se consideréiert gëtt beim Revenu, fir datt Leit hir sozial Hëllefe kënne kréien. Mee mir wäerten och esou upassen, datt d’Pension alimentaire, d’Ënnerhaltszuelungen, besser genotzt kënne ginn. Haut ass et esou datt dat ganzt terribel ëmständlech ass, an dat stéiert eis. An dofir wäerte mir dofir suergen, datt déi elengerzéiend Persoun net méi muss beweisen, datt de Partner nach um Liewen ass, datt déi elengerzéiend Persoun net selwer eng Hypothéik muss operluecht kréien. Och dat eppes, wat wéi gesot dozou wäert bäidroen datt mir Kanneraarmut nach méi däitlech kënnen upassen. 
En anere Punkt dee mir wäerten upassen, dat ass déi sougenannten Adresse de référence. Si ass e gutt an nëtzlecht Instrument wat mir brauche fir deene Leit iwwerhaapt Zougang zu deene soziale Leeschtungen [ze ginn], déi ech elo probéiert hunn hei stéchwuertaarteg Iech opzezielen. An an deem Kontext wäerte mir mat de Gemengen, awer och mat den Acteuren déi dat haut scho kënne maachen, wäerte mir kucke fir datt mir déi Dispositiounen heizou, datt mir déi esou upassen, datt d’Adresse de référence nach e méi staarkt Instrument ka ginn.
De Surendettement, e ganz ganz grousse Punkt fir eis. De Claude Meisch huet d’lescht Woch säin Aktiounsplang virgestallt, wat alles an de Schoule gemaach gëtt, fir schonn déi Klengst ze preparéieren op d’Iwwerverschëldung. An deem Sënn wäerte mir am Kader vun all Joers enger Semaine du surendettement mat de kompetente Partner zesumme sensibiliséieren, informéieren an d’Leit preventiv mat deem Sujet vertraut maachen. Mir wäerten och dofir suergen, datt mir en online Outil wou ee ka kucken: Wat ass mäi Budget? Wat hunn ech vun Ausgaben a virun allem wat bleift vu mengem Budget nach iwwreg? A mir wäerten natierlech och de Fokus grad op den e-Commerce leeden an deem heite Beräich.
Aus Aktualitéitsgrënn ass den Aarbechtsminister haut, anescht wéi et geplangt war, net dobäi. Dir verstitt awer datt ech dofir kuerz op de Volet vum Travail wäert agoen. Well dat ass och e wichtegt Instrument nieft deem vum Martine Deprez, d’Sécurité sociale, awer och d’Gesondheet. Beim Claude Meisch d’Educatioun an de Logement, ass och den Aarbechtsministère e Ministère deen sech hei am PAN natierlech matabruecht huet, well mir wëssen datt déi bescht Aarmutsbekämpfung nach ëmmer d’Aarbecht ass an d’Leit an d’Aarbecht kréien a se an der Aarbecht ze halen. Fir d’Leit an der Aarbecht ze halen, a mir wëssen datt et vill Ëmstrukturéierunge ginn, och duerch d’Digitaliséierung, duerch d’kënschtlech Intelligenz, ass de Skills Plang ee vun den Instrumenter wou mir grad wëllen iwwert d’Adem d’Patronen ënnerstëtzen, déi Leit an Ëmbildungs- oder Weiderbildungsformatioune schécken, wou nieft de Formatiounskäschten och Salaireskäschte wäerten iwwerholl ginn. Mir wëssen och datt d’Plattformaarbechter enorm der Prekaritéit ausgesat sinn a grad dofir wäerte mir och dofir suergen, datt mir hei déi europäesch Direktiv wäerten transposéieren. D’Selwecht de Kader vum Mindestloun wou mir wäerten d’nächst Joer d’Mindestloun-Direktiv och zu Lëtzebuerg applizéieren. Méi dozou wäert Dir an den éischte Woche vum nächste Joer vun der Regierung héieren. 
D’Aarbechtswelt ass eng déi ganz schnell evoluéiert an dofir spillt och hei d’Formation professionelle eng ëmmer méi grouss Roll fir eebe grad ze kucke fir up to date ze sinn. An dofir wëlle mir och schnell op d’Entwécklung vum Chômage an domadder och déi potentiell verbonnen Aarmut iwwert d’Adem och mam sougenannte Skills plang, deen ech virdrun ugeschwat hunn, reagéieren. An doriwwer eraus och mat Formatioune vun de Leit, déi Aarbechssichend sinn, wou d’Kompetenze solle gestäerkt gi vun de Leit déi am Chômage sinn, esouwuel wat d’Sproochkompetenzen ugeet, wéi awer och soss Kompetenzen déi hëllefe fir eng Aarbecht zu Lëtzebuerg ze fannen.  
Dëst gesot, géif ech d’Wuert weiderginn un d’Martine Deprez fir Iech ze erklären, wat och grad u senge Ressorten ugeduecht ass, fir dofir ze suergen datt et de Leit hei zu Lëtzebuerg déi a Prekaritéit liewe besser ka goen.
[Martine Deprez]
Merci fir d’Wuert weiderginn ze hunn. Dir gesitt 4 Objektiver ugewisen, déi mir verfollegen an entspriechend zu deene 4 Objektiver géif ech Iech elo 8 konkret Mesuren erklären.
Mir hunn immens vill konventionéiert Servicer an der Santé an an der Sécurité sociale déi sech ëm Leit këmmeren, déi et manner gutt hunn, déi vulnerabel sinn, déi krank sinn, déi aarm sinn an déi eng Stäip brauche fir am Liewen eens ze ginn. Vill vun hinnen och och Kanner am Scope, awer net esou richteg ausgewisen am Scope. An dofir wäerte mir en Inventaire vun all eise Servicer maache wou och Kanner matbetreit ginn. An e spezifeschen Appel à projets ze maache fir Pediatrie social opzehuelen. Dat heescht och fir Kanner ze begleeden déi an engem Ëmfeld sinn wou se net gutt opgehuewe sinn oder wou mir kënnen hëllefe vläicht op där enger oder anerer Plaz datt se besser opgehuewe sinn. 
Zweet konkret Mesure: de Projet pilote “CUSS”, dee kennt dir schonn, dee gëtt et. Deen ass am gaangen evaluéiert ze ginn. Wann deen evaluéiert ass, wäerte mir hoffentlech konkret Krittären hu wéi mir déi Leit kënnen an d’CUSS ophuelen an dann dorausser e Projet de loi maachen, fir dem Projet pilote “CUSS” eng definitiv Nues ze ginn. Well aarm mécht krank a krank mécht aarm. Et geet net, datt Leit déi aarm sinn net déi néideg gesondheetlech Fleeg kréie fir aus hirer Aarmut erëm kënnen erauszekommen. An dofir ass et esou wichteg datt mir déi CUSS an e Projet de loi iwwerfouert kréien.
Ëmgedréit gëtt et och Leit, wéi virdrunner gesot ginn ass, déi d’Aarbecht verléieren, déi erëm séier mussen an d’Aarbecht kommen. well wa se an der Aarbecht sinn, dann hunn si Securité sociale, dann si se ofgeséchert, kënne bei den Dokter goen. Vill vun deene Leit wëssen net datt se direkt desaffiliéiert ginn, respektiv datt se just nach e puer Méint hu fir ze kucke wéi se vläicht awer eng Affiliatioun kënnen op Grond vun engem Familljemember kréien oder eng fräiwëlleg Affiliatioun kréien. Oder dann, wenn alle Stricke reißen, iwwert d’CUSS vläicht erëm an d’Affiliatioun kommen. An do wäerte mir all eis Associatiounen och sensibiliséiere fir méi séier, wann se mierken datt Leit aus enger Affiliatioun eraus kommen, all Moyenen ze mobiliséiere fir erëm an eng Affiliatioun ze kommen.
Krank sinn heescht och net ëmmer nëmmen ee kierperlecht Gebriechen hunn. Vill vun deene Leit déi a prekäre Situatioune liewen, sinn elo net direkt kierperlech krank. Mee doduercher datt se an hirer Situatioun net eens ginn, an hirer Situatioun sech Gedanke maachen, mécht op ee Mol d’mental Gesondheet net méi mat. A ganz schlëmm gëtt et da wann do Kanner am Spill sinn, dat heescht wann Elteren, haaptsächlech Familles monopartenales, wou dann de Papp oder d’Mamm déi sech sollen ëm d’Kanner këmmeren, wann déi da Gebriechen hunn, mental net méi op der Héicht sinn, d’Kanner nach déi néideg Fleeg kréien, den néidegen Encadrement kréien. An do wëlle mir mat engem Projet fir deene Leit prioritär Wunnengen, encadréiert Wunnengen ze verschafen, deem bëssen entgéint wierken. 
Dann huet de Familljeminister Max Hahn et scho gesot, mir wäerte bei den Allocations de naissance eng 4. Tranche aféieren. Wéi ass déi Iddi entstanen? Den Observatoire national de la santé huet e Rapport erausbruecht, iwwert d’Gesondheet vum Kand. An do ass festgestallt ginn, datt hei zu Lëtzebuerg Kanner tëscht 0 an 2 Joer, zu grousser Majoritéit, gesi gi vun engem Pediater. Haaptsächlech well mir do déi Allocation de naissance hannendrun hunn, awer vun 2 bis 4 e Gap do ass. Da heescht bei 4 geet et erëm besser, well do hu mir d’Santé scolaire déi gräift an d’Médecine scolaire. Tëscht 2 a 4 ass dann eeben do ee Gap do. Fir dee Gap ze fëllen, fir do jiddereen dozou ze bréngen awer vläicht nach eng Kéier beim Pediater ze passéieren, och tëscht 2 a 4 Joer, ass d’Iddi opkomm fir eng 4. Allocation anzeféieren. Déi gëtt gebonnen un Aktivitéite wéi den Info langage, dat si Grupppeseance wou d’Eltere vun engem Neigebuerenen erkläert kréie: wéi funktionéiert ee Kand, wou muss een oppasse fir datt déi sproochlech Entwécklung och sécher stattfënnt.
An dann hu mir de Bilan 30, deen da bei 30 Méint stattfënnt, wou mir de Moment en Taux de réponse vu 50% hunn. An oft, déi Kanner déi dohinner kommen, eigentlech gréisstendeels guer keng Probleemer hunn. Dat heescht den Info langage, deen elo fir neigebuere Kanner en place gesat gouf, wéi d’Elteren z’informéieren, dee gëtt zu ongeféier 10% besicht. An de Bilan 30 zu 50%. An do dertëschent sinn awer 30 Méint a mir wëlle probéieren déi 30 Méint sënnvoll ze fëllen. Ënner anerem wäert d’nächst Joer eng Campagne lancéiert ginn, „Déi éischt dausend Deeg“ fir méi eng grouss Sensibiliséierung an der Populatioun ze kréien. Datt et am Fong déi éischt dausend Deeg sinn, déi villes en place setzen, déi determinéieren ob e Kand ka richteg schwätzen, ob seng mental Entwécklung gutt ass, ob seng kierperlech Entwécklung gutt ass. Dat heescht verstäerkt op déi éischt Entwécklung vum Kand setzen. Dat wier dann déi Allocation.
Da kucke mir zesummen, och mat der IGSS a mam Observatoire national de la santé, fir e richtege wëssenschaftleche Kader op d’Féiss ze setzen, deen eis seet: Wat sinn eigentlech déi Aflëss déi d’sozio-ekonomesch Situatioun vun den Elteren op d’Kanner huet? Do hu mir zu Lëtzebuerg zwar Zuelen iwwert d’Schoulstatistiken. Déi soen datt d’Kanner an der Schoul manner gutt reusséieren, mee mir wëssen awer elo net wat op d’Gesondheet d’Aflëss sinn. An do wäerte mir mat deenen zwou Institutiounen zesummen e Plang ausschaffe fir dat mol eng Kéier chiffréiert ze kréien. Parallel wäerte mir awer och all Preventiouns- a Promotiounsmossname vun der Santé méi cibléiert op déi Leit axéieren, déi dat vläicht net reegelméisseg maachen. Dat heescht mir probéiere reegelméisseg Consultatioune beim Dokter en place ze setzen, an engem preventive But. 
Dann ass de PID jo schonn en place. Et gëtt ausgeweit. Wat heescht PID? Ma datt heescht datt ech beim Dokter just nach deen Deel muss bezuelen, dee mir opposabel ass. De Rescht gëtt direkt mat der CNS ofgerechent an ech brauch dem Dokter just dat Geld ze gi wat dann d’CNS net en charge hëlt. Och dat soll ausgebaut ginn. Notamment op d’Frais de psychothérapie, well do hu mir de Moment nach keng Konventioun mat den Psychotherapeuten. Déi ass am gaangen ausgeschafft ze ginn. A mir probéieren déi esou séier wéi méiglech en place ze setze fir och do den Tiers payant, den Tiers payant social an idealerweis och de PID en place ze setzen. 
Last but not least gëtt nach virum Enn vum Joer e Projet de loi gestëmmt, deen et erlaabt, datt Leit déi am Independantsstatut eng Pensioun kréien, donieft eppes ze verdéngen a vun deene selwechte Conditioune kënnen ze profitéiere wéi Salariéen. De Moment war et esou datt en Independant, wann en an enger virgezunner Altersrent war, déi Pensioun einfach ewechgeholl krut, wann een e Revenu donieft hat. Dat schafe mir of. Dat wäert nach virum Enn vum Joer gestëmmt ginn, esou datt do Salariéen an Independante gläichgestallt ginn. An och en Independant, deen a senger Pensioun eng relativ kleng Pensioun huet an dernieft eppes wëll verdéngen, vun deene selwechten Anti-Cumul-Bestëmmunge ka profitéiere wéi e Salarié. 
Dat waren elo déi 8 konkret Moossnamen déi ech Iech haut wollt presentéieren.
[Claude Meisch]
Merci mengen 2 Virriedner. Ech mengen do gesäit ee schonn datt Aarmut e ganz komplexe Sujet ass. Datt een op ganz ënnerschiddlech Manéiere probéiert drop ze reagéieren, an ënnerschiddlech Systemer agräift, ënnerschiddlech cibléiert. Aarmut ass net monokausal an et huet ëmmer ganz verschidden Ursaachen. An dofir ass dee Plang fir d’Preventioun an de Kampf géint d’Aarmut natierlech och een dee ganz breet opgestallt ass. An natierlech sinn déi 2 Sujeten, déi a menge Ministère wou ech d’Responsabilitéit droen, eng Kéier Bildung an eng Kéier Logement, zentral Elementer. Och dovunner. 
Mir wëssen datt ee Jonken, dee keen Ofschloss huet, keng Ausbildung gemaach huet, natierlech vum Aarmutsrisiko vill méi dacks betraff ass duerno. Mir wëssen awer och, datt wann d’Eltere sozial oder ekonomesch méi schlecht gestallt sinn, datt d’Chance op Reussite an der Schoul och vill méi kleng ass. An dofir op der Säit vun der Bildung probéiere mir déi doten Ziler virun allem hei z’adresséieren. Eeben ze kucken datt och Kanner aus sozial an ekonomesch defavoriséierte Milieuen eng Reussite kënnen hunn. An der Schoul a virun allem awer och, datt mir duerch den Effort, fir jidderee méiglechst op eng Ausbildung ze kréien, op en Ofschloss ze kréien, datt dat déi beschte Versécherung eigentlech géint Aarmut ass. Jo, en Diplom, dat hëlleft wierklech e Liewe laang. 
Ech wëll och elo net nach eng Kéier alles opziele wat mir an deene leschte Jore scho gemaach hunn: vun enger ganzer Rei vu Gratuitéite vu Leeschtungen, sief dat an der Kannerbetreiung, sief dat Material dat ee brauch fir d’Schoul. Awer och am Beräich vum Décrochage scolaire, d’Eropsetze vun der Schoulflicht. Alles dat eenzel Mesure fir drop anzegoen, datt méiglechst jidderee ka vu gudde Bildungsleeschtunge profitéieren a méiglechst jiddereen och d’Chance huet en Ofschloss ze maachen.
Fir eise Ministère vun der Bildung, Kanner a Jugend sinn natierlech d’Bildungschancen essentiel, och wa mir Aarmut wëlle bekämpfen a virun allem wëlle prevenéieren. Et ass net onbedéngt ons éischt Aufgab fir elo ze kucken d’Famillje finanziell ze stäerken. Ech wëll awer hei soen, datt de Max Hahn virdru schonn drop agaangen ass an eng Mesure ganz besonnesch ervirgestrach huet, wou ganz cibléiert och Elteren aus sozial defavoriséierte Milieuen iwwert d’Kannergeld eraus nach eng Kéier, awer wierklech substantiell och gehollef kréien. An dat iwwert hier ganz Schoulkarriäre ewech. An dat mengen ech ass hei e ganzt wichtegt Element wa mir den Elteren doheem de Kapp fräi loosse fir hir Kanner och z’ënnerstëtzen an der Schoul, dann ass dat doten e ganz wichtege Schratt. Well et ass evident, do wou een net weess wéi een Owes sat gëtt, datt do d’Schoul an d’Chancen déi vläicht opgemaach ginn, Joren duerno, datt dat net eng éischt Prioritéit ass. An dofir, ass dat emol schonn e ganz wichtege Schratt hei. 
Jo, mee awer och iwwer Mesuren déi am Plan d’action national pauvreté virgesi sinn, déi iwwert mäi Ministère lafen. Och do ënnerstëtze mir finanziell d’Elteren. Och do entlaaschte mir se virun allem. Mir maachen e weidere Schrëtt eigentlech an där Politik déi mir virun enger Rei vu Joren ugefaangen hunn, fir d’Kannerbetreiung bezuelbar ze maachen. Fir awer gläichzäiteg och vun der Betreiung hin zur Bildung ze kommen. A mir wäerten an den nächste Wochen, ugangs dës Joers eng ganz breet ugesate Reform vum System vum Chèque-service Accueil kënne virstellen, wou et virun allem och drëms geet, deenen Elteren déi haut eigentlech nach ze vill bezuelen, an der Crèche, an der Maison relais, am Foyer scolaire, fir dat och ze reegelen. Éischtens eng Kéier an deem mir de Barème nach eng Kéier esou adaptéieren, datt an deenen ënneschte Gehaltskategorien, mir méi wäit gi mat der Gratuitéit. An dann awer och esou, datt mir, deen Ënnerscheed dee mir hunn op der enger Säit, tëscht konventionéierten oder kommunale Strukturen, an op der anerer Säit vu private Strukturen, wou d’Axe esou ass, datt an der privater Struktur, esouwuel méi Stonne musse bezuelt ginn, wéi wierklech gefrot ginn, an awer och nach e Supplément muss bezuelt ginn. Datt mir dat ofschafen. Datt mir also de System harmoniséiere wat d’Facturatioun ubelaangt. An ech dat selwecht, awer méiglechst niddreg bezuelen, esouwuel an der kommunaler konventionéierter Struktur, wéi och an der privat-rechtlecher Struktur. 
Jo dat kascht eis och nach eng Kéier eppes, substantiell. Mee et ass eis awer dat wäert, well mir wëssen och datt eng gutt Kannerbetreiung, éischtens emol déi beschte Garantie och kann si fir Kanner aus sozial defavoriséierte Milieuen, awer datt se sech gutt kënnen entwéckelen an och an der Schoul weider mat kënne kommen. A mir wëssen och, datt wann d’Kannerbetreiung assuréiert ass, datt dat och den Elteren d’Méiglechkeet gëtt fir sech da selwer e volle Revenu ze verschafen. An domadder och aus eegener Kraaft der Aarmut kënnen entkommen. Déi finanziell Entlaaschtung do, déi wäert jee no Familljesituatioun, awer och jee no ob een an enger konventionéierter-kommunaler Struktur ass oder an enger privater ass, ënnerschiddlech vill ausmaachen. Konventionéiert-kommunal e puer 100 Euro am Joer, mee privat, wéi ech gesot hunn, do wäert d’Entlaaschtung däitlech méi grouss sinn. Do geet et bis e puer 1.000 Euro am Joer. Méi Detailer doriwwer am Januar.
Déi finanziell Hëllef fir Schüler, déi mir haut schonn hunn, déi iwwert de CEPAS leeft, déi 2 Finalitéiten och weiderhi wäert behalen. Eng Kéier eng am Beräich vum Maintien scolaire. Wou mir Schüler ënnerstëtzen z.B. wann en doheem net méi ka wunnen, wann en um Privatmarché eng Wunneng muss loune goen, datt en och eng finanziell Hëllef kritt.
Déi aner Hëllef, awer och fir datt de Schüler ka matmaachen. Datt en esouwuel säi Schoulmaterial wat nach net d’Gratuitéit fält, wéi awer och eng ganz Rei vun ausserschouleschen Aktivitéiten, och do ka participéieren. Déi Hëllefen, déi banne mir eigentlech dann och un dee Complément de vie chére. Wou mir dann déi Iddi vun dem Automatisme och liewen. Well dat heiten ass och eng Hëllef, déi eigentlech net populär ass, déi net wierklech bekannt ass, an déi ganz dacks net an Usproch geholl gëtt. Well een als Schüler, als Elteren eng eegestänneg Demarche muss maachen. An dat wëlle mir eeben evitéieren, datt wann eng Famill e Complément de vie chère kritt, datt een dann domadder och ka bei d’Schoul goen, an déi 2 Aiden hei kann ufroen. Esouwuel fir de Fondamental an och fir de Secondaire. Dat ass dann och nei.
D’Beruffsausbildung ass en Ausbildungsstrang, dee vill jonke Mënschen an och manner Jonke Perspektiven opmécht, déi se vläicht am Ufank guer net esou haten. An dofir musse mir d’Beruffsausbildung weider méi breet opstellen. Weider Perspektiven opmaachen, se méi no un déi Jonk erubréngen. Och wat d’Sproochkompetenze vun deene Jonken ubelaangt. Dir wësst mir hunn e Prozess am gaange, fir déi Formatiounen, déi dacks nëmmen op Däitsch waren, och op Franséisch kënnen unzebidden, an deelweis, och op Englesch. Fir ganz einfach jidderengem, egal wat säi sproochlechen Hannergrond ass, zu Lëtzebuerg him déi Chance do kënnen ze ginn. Mir hunn haut och schonn eng Situatioun, an déi wëlle mir weider ausbauen. Datt ganz vill Erwuessener, nach eng Beruffsausbildung maachen, iwwert d’Formation adultes, den Apprentissage adultes. Mee mir hunn awer och do wëlles dat en cours d’emploi kënnen ze maache fir datt ech net muss bei mengem Patron, wou ech eng Plaz hunn, kënnege fir dann e Léiervertrag z’ënnerschreiwen au risque datt ech duerno net méi fest agestallt ginn. Dat mécht eigentlech keen. A wa mir ënner Aarbechtskontrakt en cours d’emploi och eng Léier kënne maachen, da kënnen der nach méi spéider am Liewen dovunner profitéieren. A mir wäerten och d’Indemnitéiten no uewen upassen an der Beruffsausbildung fir se a) méi attraktiv ze maachen a b) awer och deene Jonken déi zum Deel och schonn dovunner musse liewen, fir deenen entgéint ze kommen. 
Eng aner Pist ass d’Jugendwunnen. Ech hu gesot, mir brauche Jonker déi Stabilitéit hunn, mir brauche Jonker déi sech op d’Léiere kënne konzentréieren. An et ass net jiddereen deen nach doheem eens gëtt, wou en déi Stabilitéit fënnt an et ginn der ëmmer méi eigentlech, wou mir mierken, datt wann se net kënnen eleng fir sech wunne goen, an dat och net finanzéiert kréien, datt et och an der Schoul net méi ka klappen. Dofir hu meng zwee Ministèren: eng Kéier Jeunesse an eng Kéier Logement am Februar dëst Joer en Appell gemaach fir Projete vu Jugendwunnen. Mir hunn 11 Projete bis elo erakritt. 158 Wunnenge sinn do geplangt a mir hoffen nach op weider Projeten. An dat weist eigentlech och wéi mir ganz cibléiert och am Wunnengsbau kënne kucken datt Mënschen do Perspektive kréien. 
De Max Hahn ass drop agaangen: Finanzbildung ass, mengen ech, mat dat Wichtegst wa mir Aarmut wëlle prevenéieren. Well ech muss mat Geld kënnen ëmgoen. Ech muss Geld verstoen, ech muss d’Ekonomie kënne verstoen. Ech muss Grondprinzippie vum Spuere, vum Schold maachen, vun investéieren, vun Inflatioun,... Déi muss ech eigentlech kënne verstoe fir selwer mat menge Moyene kënnen ze plangen a finanziell mäi Liewen och kënnen ze gestalten. Wann déi Basis feelt, dann ass de Risiko vu Surendettement, ënner anerem, vill vill méi grouss. An dofir konnt ech jo d’lescht Woch e breede Plang vun eenzelne Mesüre virstellen, iwwert d’Finanzbildung, déi mir an a ronderëm eis Schoule maachen. An dat geet wierklech vum Cycle 1 bis erop op d’Première. Dat wäert sech virun allem och axéieren am Léierplang, wou also och all Schüler vum Cycle 2 bis de Cycle 4 konkret Inhalter wäert mat op de Wee kréien. Mee awer och an enger ganzer Rei vun aneren Initiativen, wéi z.B. EduStart-Up, wou d’Lycéeën eegen Entreprise kënne grënnen, wou d’Schüler dobäi sinn asw. A mir wäerten eis och selwer benchmarken am Pisa-Test 2029, wou d’Financial litteracy dann och wäert e Volet sinn, dee mir ganz genee wäerten analyséieren.
Vläicht och e puer Wuert nach zu engem Sujet wou eigentlech jidderee sech eens ass: datt e ganz dacks d’Source vun Aarmut oder vu sozialen Erausfuerderungen ass, an dat ass zu Lëtzebuerg de Wunnengsbau. Jo, deiert Wunnen ass mat ee Grond dofir, firwat ech mech aarm spieren, firwat dat Gehalt, déi Pai, déi ech mir erschaffen, firwat dat eigentlech um Enn vum Mount net méi duer geet, obschonn se nominal gesinn, verglach mat ganz villen anere Länner an Europa an op dëser Welt, eigentlech ganz korrekt ausgesäit. Jo, 8% vun de Stéit zu Lëtzebuerg gi méi wéi 40% fir d’Wunnen aus a wann dat dann eng kleng Pai ass, an ech muss méi wéi 40% dovunner schonn ofginn, da weess een datt fir de Rescht eigentlech net méi vill bleift. An datt all déi Probleemer och vu Kanneraarmut, och vun an der Schoul duerno, an awer natierlech vun eegene Perspektive fir déi Erwuessen, datt dat alles méi grouss wäert ginn. An dofir wëlle mir geziilt och do weider hëllefen, awer och kucken datt d’Mëttelschicht net ofrëtscht an déi doten Situatioun, well dat ass jo eng ganz konkret Erausfuerderung hei zu Lëtzebuerg.
De Plang gesäit vir, datt mir weiderhi substantiell a Logements abordables wäerten investéieren, fir à moyen terme däitlech méi ëffentlech Wunnengen och kënnen unzebidden an domadder, datt d’ëffentlech Hand en Acteur ass um Wunnengsmarché. Domadder och wierklech deene kënnen hëllefen, déi Hëllef brauchen, déi eng bezuelbar Wunneng sichen, mee awer och eng gewësse Konkurrenz par rapport zum Privatsecteur kënnen duerstellen. Dat ass näischt, dat rësele mir net aus dem Aarm. Mir musse Wunnenge bauen, iwwert deen dote Wee, mee do si mir am gaangen an dat wäerte mir weiderféieren. 
Mir wäerten eng Reform vun der Gestion locative sociale an d’A faasse fir nach méi eidelstoend Wunnenge kënnen ze mobiliséieren an se dann no soziale Krittären och kënne weider ze verlounen. Mir hunn och eng Mesüre am Plan d’action hei virgesinn, fir z.B. d’energeetesch Sanéierung mat engem bezuelbare Wunnraum kënnen ze kombinéieren. An och eidelstoend Wunnengen och gläichzäiteg kënnen ze mobiliséieren. Et gëtt och Wunnengen, déi an engem sou schlechten Zoustand sinn, datt se iwwert d’GLS eigentlech net genotzt kënne ginn. An do stellt d’Fro sech: wien investéiert dran. Mir wäerte Pilotprojete maache wou dann och mat ëffentleche Gelder dran investéiert gëtt, als Konterpartie de Proprietär awer och déi Wunneng net just iwwert eng begrenzten Zäit, mee wierklech iwwert 10 oder 15 Joer wäert verloune fir datt se no soziale Krittäre kënne weider verlount ginn. An do gewanne ganz vill Acteuren. Eng Kéier de Klima, well mir eng energeetesch Sanéierung gemaach hunn. D’Handwierk wäert och nach eng Kéier Aarbechtsplaze kënnen assuréieren domadder. A mir mobiliséieren nach eng Kéier Wunnraum fir Leit déi dorobber ugewise sinn. 
Mir hunn och festgestallt, an all de Preparative fir dëse Plan d’action, datt déi Wunnengen, déi mir am Logement abordable hunn dacks net passen. An awer och um Privatmarché se eigentlech net disponibel sinn, virun allem och fir Famillje mat méi Kanner. 3 Kanner geet nach, bei 4 bis 5 gëtt et scho bal onméiglech. An do denken ech huet och d’ëffentlech Hand eng Responsabilitéit, iwwert déi ëffentlech Bauträger wéi Fonds de logement, SNHBM, virun allem och do cibléiert virzegoen a méi där Wunnengen op de Marché kënnen ze ginn. 
Ech wëll net nach eng Kéier drop agoen, op alles wat vun Diskussioune leeft. Natierlech sinn déi wichteg fir de Plan d’action vun der Bekämpfung vun der Aarmut, Plaffong vun de Loyeren, Salubritéit. 2 Texter op deene mir ganz konkret schaffen. Awer och d’Mietskommissiounen, fir ze kucken datt mir och en Acteur hunn, deen d’Moyenen huet ze vermëttelen tëscht deenen zwee, Proprietär a Locataire. An awer och emol eng Kéier festzestellen, jo wéi misst et dann eigentlech sinn an dat funktionéiert haut net esou richteg. 
E grousse Schratt no vir, wäerte mir sécherlech och maachen an der Hëllef, déi ganz vill Leit haut net an Usproch huelen, fir kënnen ze kafen, ze bauen, ze lounen. Virun allem bei der Subvention loyer wësse mir, datt 3/4 oder méi vun deene Familljen, déi eigentlech eligibel wieren, dovunner net profitéieren. An dofir ass déi Approche déi hei virgestallt gëtt vum Familljeminister wierklech de gëllene Wee fir och do en Automatisme ze kréien. Fir och do ze kucken, datt deen deen de Complément de vie chère kritt, datt och deen automatesch wann e Locataire ass an wann en aner Konditiounen erfëllt, z.B. net nach eng Wunneng selwer als Proprietär ze hunn, fir dann och vun där Hëllef do, ganz einfach an onkomplizéiert kënnen ze profitéieren. An dat mengen ech muss d’Zil si fir grad bei den Aides individuelles au logement, den non recours z’evitéieren. Also wierklech déi Hëllefen déi besti méi populär maachen. Just als Beispill:d’Subvention Loyer fir eng Famill mat 3 Kanner, déi eligibel ass, déi also net allze vill verdéngt, mee dat geet bis an d’Mëttelgehaltskategorien awer eran, kann dat 520 Euro de Mount ausmaachen. An awer substantiell hëllefen och e Loyer kënnen ze schëlleren. 
Dat sinn déi Mesuren, elo graff resuméiert, déi vu mengen 2 Ministèren am Plan d’action hei virgesi sinn. An ech denken, datt mir domadder nach eng Kéier weisen, datt dee ganze Plan d’action wierklech breet opgestallt ass. An datt déi ganz Regierung eigentlech, jidderee bei sech, mee awer koordinéiert a vernetzt, e Gesamtbild hei gezeechent huet wéi mir Aarmutsbekämpfung kënne maachen a wéi mir awer och preventiv géint Aarmut an Zukunft kënne virgoen. 
[Max Hahn]
Merci Iech zwee. Ech menge stellvertriedend fir déi ganz Regierung, de Claude huet et ugeschwat, mir hu probéiert wierklech hei mat deem Aktiounsplang e Prozess ze gestalten, deen et bis elo nach net esou ginn ass, an deems mir deen alleréischten nationalen Aktiounsplang op d’Bee gestallt hunn. 
Nach ee Wuert zum complément vie chère. De Complément vie chère ass also an Zukunft eng Hëllef. Eng Hëllef mat engem Barème wou Leit och just nach ee Mol mussen eng Demande maachen. D’Leit wäerten deen och net wéi bis elo ee Mol pro Joer de volle Montant ausbezuelt kréien, wat och zu vill Probleemer ka féieren. De Claude Meisch huet probéiert och dorobber anzegoen. Mir wäerten déi Hëllef an Tranchen ausbezuelen. Mir wäerten dat Ganzt degressiv maachen. Mir wäerte vum volle Montant bis +40% degressiv op 0 fueren, fir eebe grad dofir ze suergen, datt net ee well en 1 Euro méi verdéngt, manner kritt. Dat wier Stand haut, fir eng eenzel Persoun, volle Montant bis 2.710 Euro an 3.800 bis een dann op 0 ass wa mir déi voll Degressivitéit da spille loossen. 
Den neie Complément vie chère huet och aner Virdeeler. Dat ass an Zukunft de Barometer fir ze kucken, ass een an enger Situatioun vu Prekaritéit oder net. An dorunner loossen sech ganz vill aner Hëllefen undocken. Huele mir z.B. de Bon à la connectivité. Fir datt d’Leit sech kënnen en Internet-Reseau bezuelen. Huele mir de Kulturpass, fir datt d’Leit net am deem Beräich ausgeschloss sinn. Huele mir beim Claude d’Iessen an de Schoulkantinne am Lycée fir Kanner, déi an Aarmut riskéieren ze liewen. Oder huele mir och nach d’Klimabonus-Aide fir déi douce Mobilitéit. Dat just eng Partie vun all deene Saachen déi mir kënnen un déi CVC undocken, spréch: du hues déi eng Hëllef ze gutt, ma da komm mir maachen et esou einfach wéi méiglech, dann hues de all déi aner Hëllefen, déi et am Staat ginn, déi Ënnerstëtzungen déi et ginn, och grad fir de sozialen Zesummenhalt an eiser Gesellschaft ze stäerken. Sozialen Zesummenhalt ass e ganz wichtege Punkt och vum nationalen Aktiounsplang.
Ech hat Iech gesot, datt mir déi betraffe Mënsche selwer iwwer ATD Quart Monde hei mat agebonnen hunn. Gesellschaftlechen Zesummenhalt heescht, kucken, datt mir den Zougang z.B. zur Kultur, zum Sport garantéieren. Beim Sport maache mir et mat engem neie Subside fir Gemengen. Bei der Kultur maache mir et beim Ausbau vum Kulturpass an eeben och fir dofir ze suergen, datt et méi einfach gëtt op de Kulturpass zréckzegräifen. An do dernieft ass et eis och ganz wichteg mat de betraffene Leit selwer en Empowerment ze maache fir Leit déi Prekaritéit liewen, fir deenen erëm Selbstbewosstsinn ze ginn. A se ze stäerke fir hinnen de Sprong erëm aus der Aarmut kënnen ze packen. Mir wäerte Sensibilisatiounskampagne maachen, an de Schoulen an de Lycéeën, beim breede Public. Mir wäerten do kucke fir all d’Moyene fir déi Stigmatiséierung déi un der Aarmut hänkt, fir déi aus dem Wee ze raumen. 
Dir hutt elo hei e kuerze Resumé kritt vun de grousse Linne vum nationalen Aktiounsplang. Ech hätt Iech och nach alles kéinten erziele wat mir maache fir Leit ze aktivéieren, datt se vum REVIS an d’Aarbecht kommen. Mee dat kënne mir gären maachen, falls mir do nach Nofroe sollte kréien,...Ech géif ganz gäre soen deen nationalen Aktiounsplang, dee wäert leider d’Aarmut net verschwannen doen, mee e wäert dofir suergen, datt ganz vill Leit, déi haut an Aarmut liewen, eeler Leit, schaffend Leit, Leit déi am REVIS sinn, Leit déi Kanner hunn, d’Kanneraarmut,...wäert dofir suergen datt do ganz vill Leit wäerte vill Hëllef kréien. Datt mir dat koordinéiert maachen, regroupéiert a probéieren déi sozial Fangnetzer, déi et zu Lëtzebuerg gi mateneen ze vernetzen a virun allem och neier ze strécken. Fir eebe grad zu kucken an ze probéieren datt keen eis do derduerch fält.
Den nationalen Aktiounsplang sinn iwwer 100 konkret Aktiounen, déi mir net nëmmen op e Pobeier geschriwwen hunn, mee wou mir hannendrun och en Datum geschriwwen hu fir ze soen: bis wéini wëlle mir déi Aktioun dann ëmgesat hunn. An hannendrun och en Indicateur fir dann ze soen, ma wéini ass dat dann och wierklech erreecht wat mir hei wëllen erreechen? Mir wäerten eis och an deem ganze Prozess begleede loossen. Nieft deem interministerielle Grupp wäert et och e Groupe de suivi ginn, wou ënner anerem d’Acteure vum Terrain mat vertruede sinn. An ech si ganz frou datt se dee Challenge an déi Roll ugeholl hunn. Z.B. d’Entente des offices sociaux, d’FEDAS, awer och ADT Quart Monde fir de Suivi ze maachen. Fir d’Ëmsetzung ze begleeden. Mir wäerten all Joer eng Evaluatioun maache fir ze kucken, wou si mir drun, wéi eng Mesuren hu mir erreecht a virun allem vläicht wéi eng net, an deem géigenzesteieren. Och dat liewegt Dokument wat de PAN ass, fir dat liewen ze loossen, och unzepassen un d’Bedürfnisser. Jo och mat neien Aktiounen, wann dat da sollt de Fall sinn. A wou mir virun allem och nieft der Abannung vun de Leit, nieft den Datumen, déi mir eis ginn, och nach wäerte vu baussen evaluéiere loossen, no 5 Joer. Fir dann eebe grad och dee Bléck nach eng Kéier vu baussen drop ze geheien. Jee, dir gesitt mir probéieren hei beschtméiglechst transparent ze sinn an eis weider begleeden ze loossen. Well wann de PAN dat ass wat en ass, an da sinn dann och meng lescht Wierder, da géing ech soen dat ass e well mir virun allem ganz vill Acteure vum Terrain hei mat abanne konnten. Eppes wat wierklech och fir mech, mee ech mengen och fir d’Kolleegen déi hei stinn an déi aner awer dat Ganzt hei zu engem ganz flotten a beräichernden Exercice gemaach hunn, datt mir se agebonnen hunn. An dofir gehéiert hinnen och dat lescht Wuert vun eiser Presentatioun. Mir wëllen nämlech och nieft deene ville Mataarbechter an eise Ministèren an de Verwaltungen, nieft den Associatiounen, wëlle mir och deenen, wéi gesot den Acteure vum Terrain, e ganz ganz grousse Merci soen, datt se gehollef hu bei der Ausschaffung vum PAN, virdru schonn. An datt se zougesot hunn eis och bei der Ëmsetzung ze hëllefen. Well dat wäert net ee Minister, eng Regierung eleng kënnen hikréien. Dat wäerte mir just all zesummen hikréien, wa mir all um selwechte Strang zéien an am Idealfall och nach all an déi selwecht Richtung. Ech soen Iech merci.
[Journalist]
Merci och. Et war meng eege Schold, ech hunn och d’Chamberkommissioun ganz gekuckt. Dowéinst war et wierklech e bëssi vill an et ass da schwéier bëssi Recul zu allem ze huelen. Mee eng Fro wierklech just fir ze verstoen direkt. Déi ass mengen ech wichteg an ech mengen déi ass och net direkt beäntwert ginn oder gefrot ginn an der Kommissioun. Wann ee vun deene Seuile schwätzt, dat ass jo fundamental. Schwätze mir do vu Brutto oder Netto? 
[Max Hahn]
Dat si Brutto-Montanten. Dat heescht wa mir dovunner schwätze, wéi mir haut d’Allocation de vie chère an d’Energieprimm kennen, an ab dem 1. Januar och déi nei AFPA, also déi nei Hëllef fir eeler Leit, gëtt all Kéiers de Bruttoloun vum Stot geholl. Fir een eleng ass dat am Moment 2.710 Euro fir d’Allocation de vie chère ze kréien. Dat ass deen 1. Barème deen Dir Iech kënnt mierken. An deen duerno, dat ass dee bei 3.400 ronn an duerno dee bei 3.500 wou mir elo d’nächst Joer wäerte Kaskaden hunn, déi mir haut scho bei der Energieprimm hunn. Wou Dir dann d’Energieprimm voll an Hallef nach kritt. Dat heescht 3 Seuilen, déi Dir hutt. Esou wäerten och an d’Zukunft d’Montante...Wéi gesot fir Iech kuerz op Är Fro ze äntwerten, et si Bruttomontanten.
[Journalist]
Nee, nee et ass gutt, fuert weider!
[Max Hahn]
A wéi gesot dat ass fir en eenzelne Stot, an dat geet natierlech en Fonction vun der Kompositioun vum Menage geet dat erop. Wou mir notamment dann och dozou wäerte bäidroe fir z.B. Ménages monoparentauxen eebe besonnesch z’ënnerstëtzen, well och d’Kand do gezielt gëtt am Stot. Och wann déi natierlech par la force des choses kee Revenu ka generéieren. Mee trotzdeem gëtt et consideréiert wéi och e Partner. 
[Journalist]
Dir hutt deelweis op eng aner Fro elo geäntwert wat d’Progressivitéit ubelaangt. Ech hoffen datt ech dat dann iergendwéi gutt duerno dem Public kann erëmginn, wien a Fro kënnt... Am Koalitiounsaccord steet, dat de REVIS ni dierf iwwert dem Mindestloun sinn. Wann een dat awer elo kuckt wat de REVIS ubelaangt, déi Allocatioun, a wann een elo déi nei Aiden alleguerten zesummen hëlt, da kënnt een elo schonn op 7.000. Mee dat ass eebe wéi gesot och mat...wéi Dir mengen ech och esou ugeschnidden hutt... mat de Kanner och...oder wann 3 Erwuessener an engem Stot sinn, da kënnt een op 7.000 Euro. Dat ass jo dann iergendwéi kontradiktoresch. A wann Dir erlaabt géif ech do eng Fro drunhänken, déi net flott ass, mee déi ech heiansdo héieren. Dat betrëfft e gewëssene Sozialnäid, mee Leit déi wierklech net vill verdéngen, mee keng Aide méi kréien, déi si wierklech rose mat deenen déi näischt “foutéieren” an esou vill gehollef kréien. An ech géif gären e Commentaire vun Iech dozou héieren.
[Max Hahn]
Ech géing vläicht gären ufänken. Dass genau dat wat Dir hei ugeschwat hutt, d’Ursaach ass firwat mir déi Degressivitéit wëllen. Ech hat Iech virdru gesot, wat ass am Moment, Stand haut, de Montant Célibataire, 1 Persoun am Stot also, bis wou se déi voll Hëllef kritt. Dat ass 2.710 Euro. An ech hunn Iech gesot, datt mir am Moment bis 3.500 Euro ginn. An am zukünftege Modell vun der CVC, also déi di mir kennen, ab dem 1. Januar 27, wäert dee Montant esouguer iwwer 40% erausgoen. An dee wäert voll degressiv spillen. Dat wäert dozou bäidroen, datt eebe grad déi Ongerechtegkeet, déi oft verspuert gëtt am System, net méi antrëtt. Spréch: ech verdéngen elo Euro méi an dofir kréien ech elo déi Hëllef vun 100, 200 oder wéi vill Euro och net méi. An dat féiert eigentlech och dozou datt ee vläicht méi duerno erauskritt wéi deen dee méi verdéngt. Dat heescht dat ass déi grouss Suerg vun eis alleguerte gewiescht.
D’Montante fir d’REVIS-Communautéiten: do gëtt natierlech gekuckt, wat ass d’Composition de ménage wéi bei all de sozialen Hëllefen. Wéi och bei der Allocation de vie chère, der Energieprimm, et gëtt gekuckt wéi vill Leit sinn am Stot a wat verdéngen se. Et ass awer a kengem Moment esou, an dat war bëssen déi grouss Reform vum RMG op de REVIS, déi gemaach ginn ass, fir eebe grad ze kucken, datt d’Leit employabel bleiwen. Dat se an d’Aarbecht kommen, ass eebe grad gekuckt ginn, all Revenu deens du generéiers au-délà kriss du nach 25% exoneréiert. Dat heescht du wäerts ëmmer méi verdénge wéi deen deen net schaffe geet.
Eis war et wichteg mat deem Saz deen am Koalitiounsaccord steet, et ass natierlech do eng Divergenz, mee et muss sech nach ëmmer lounen an d’Aarbecht ze kommen, dofir d’Differenz vum Mindestloun op de REVIS. Wa mir haut den net-qualifizéierte Mindestloun kucke vun eppes ëm 2.700 Euro. Mir kucken de REVIS, deen huet 1.900 Euro. An all déi Hëllefen déi mir hei aféieren, wäerten och fir Leit, hunn ech Iech jo gesot, bis vill méi héich Gehaltskategorien, nach kënnen degressiv genotzt ginn. Eppes wat eis och ganz wichteg war, fir eebe keng Ongerechtegkeeten ze schafen. An wa mir nei Instrumenter aféieren, wéi z.B. d’automatescht Ausbezuele vum Crédit d’impôt monoparental, ass et esou datt anerer déi schaffen dat iwwert d’Steiererklärung maachen, mee deenen och zousteet.
Dat heescht déi aner si ganz oft der di dat wat hinnen haut zousteet, nämlech dat bezéie vun deenen 3.500 Euro, fir Ménages monoparentaux, déi dat net notzen, net wëssen oder aner Mesuren, wou mir wëssen, déi vill dozou bäidroen datt mir en non-recours des Prestations sociales hunn. 
[Journalist]
Onverständlech
[Max Hahn]
Am Numm der Regierung kann ech Iech soen, datt wat de Mindestloun ugeet, datt déi Direktiv wäert ëmgesat ginn. An et gëtt grad Ministère-iwwergräifend gekuckt, wéi genau d’Modalitéite vun der Ëmsetzung sinn. Méi kann een haut nach net verroden. D’Zil war an ass fir dat an den éischte Woche vum neie Joer kënnen ze annoncéieren an ech denken och mam bevirstoende Regierungswiessel wäert dee Plang erhale bleiwen, datt Lëtzebuerg natierlech och déi doten Direktiv wäert ëmsetzen. 
[Journalist]
Moi j’ai deux questions. La première: la Chambre des salariés cet été vous a invité à mener des études d’impact avant de présenter le plan. Est-ce que vous avez mené ces études d’impact et combien ces mesures vont coûter au budget de l’État. C’est ma première question.
[Max Hahn]
Mir hunn natierlech probéiert eis hei begleeden ze loossen. Esouwuel vum LISER, an deem ganzen Ausschaffe vum nationalen Aktiounsplang, awer och an deem mir de Statec consultéiert hu fir notamment ze kucken, wat ass z.b. de Budget de référence fir eeler Leit? Wat ass de Budget référence fir Kanner an deene verschiddensten Alterskategorien? Eppes wat eis vill gehollef huet eis do wëssenschaftlech begleeden ze loossen. Mir haten och déi grouss Chance datt mir vill Etuden haten op déi mir eis konnte baséieren. Zum Beispill och grad déi vun der Chambre des salariés, déi jo ausgeschafft ginn ass eebe grad am non-recours des prestations sociales. Wat e ganz nëtzlecht Instrument och fir eis war. An do dernieft natierlech de ganzen Apport vun der Zivilgesellschaft, déi eis hei gehollef hunn. An natierlech och, wat wollt ech nach soen,... ass eis wichteg gewiescht datt mir och kucken datt déi Saachen esou séier wéi méiglech a Kraaft trieden.
Mir hunn och Aarmutsbekämpfung hei zu Lëtzebuerg jo Gott sei Dank net mam nationalen Aktiounsplang nei missten ufänken. Wéi ech z.B.... menge Kolleege geet et warscheinlech genau d‘selwecht, oder ganz sécher d’selwecht, wéi ech virun e puer Wochen an der Familljekommissioun de Budget vum Familljeministère virgestallt hunn, hate mir eng Augmentatioun vun 20% am Kampf géint d‘Aarmut, mir haten Augmentatioune vun 10 respektiv 7% um Budget vum FNS (Fonds national de solidarité) oder vum ONIS (Office national d’inclusion sociale). An do dernieft hu mir natierlech och mam neien nationalen Aktiounsplang eng ganz Partie nei Instrumenter, déi ech Iech elo hei probéiert hunn opzezielen, an d’Kolleegen och, déi nach net budgetiséiert waren. An déi mir op ronn, neelt mech wannechgelift net drop fest, mee op ronn 400 Milliounen zousätzlech kënne chiffréieren. An zousätzlech dozou 600 Milliounen, och graff geschat, déi mir schonn am pluriannuelle Budget virgestallt haten. Dat heescht, dat wat Dir am Dokument vum PAN Pauvreté gesitt, kënnt Dir ronn op 1 Milliard d’Joer schätzen. Wat zousätzlech nach wäert dobäi kommen, dat sinn déi 400, 600 déi scho budgetiséiert ginn, déi eis konkret wäerten hëllefen. Mee datt Aarmutsbekämpfung vill méi ass wéi dat, wësst Dir, well bal all zweeten Euro, deen de Staat ausgëtt, fléisst an dat soziaalt
[Journalist]
L’autre question c’est le futur nouveau ministre du Travail et de l’Emploi, on le sait a une fibre sociale assez développée. Est-ce qu’il pourra encore amener son input dans ce plan ou est-ce que c’est trop tard pour lui?
[Max Hahn]
Dat hei ass natierlech en Aarbechtsdokument wat iwwert ganz laang Zäit net vun engem Minister ausgeschafft ginn ass. Dat hei ass e Regierungsdokument, en Acteur-vum-Terrain-Dokument, Betraffenen-Dokument. Dat ass, wéi gesot, e ganzt wichtegt Etappenzil fir eis alleguerten, wou et manner wichteg war deen Eenzelnen, mee wou et global war, wou mir eis abruecht hunn a wou mir probéiert hunn alles beieneen ze bréngen. All Steen deen et gëtt am soziale Beräich opzehiewen, ëmzedréinen an ze kucken, wéi kënne mir dee vläicht besser tässele fir eebe grad de Leit déi riskéieren an Aarmut ze falen, oder déi di schonn an Aarmut liewen, fir deenen d’Liewenskonditioune besser ze maachen. 
[Journalist]
Ech weess ech kléngen elo wéi e Streeber, mee ech hunn an der Kommissioun héieren, datt Dir gesot hutt... Dat knat mech u wat den Här Labro gefrot huet mat de Käschten. Dir hutt gesot, eng Milliard ongeféier? Also 400 Milliounen an déi 600 Milliounen? Mee dee Moment hunn ech mech och gefrot, déi 600 Milliounen an den anere Ministèren, sinn dat Mesuren, déi och schonn a Kraaft sinn oder ass dat just alles wat nei ass? Déi Milliard?
[Max Hahn]
Dat sinn alles déi Suen, déi am Moment am Pluriannuell scho virgesi sinn. Ech kucken z.B. op mäin Noper, hei op der lénker Säit. Alles wat mir vun Investissementer maachen an de Chèque-Service Accueil, alles wat mir vun Investissementer an abordabele Wunnraum, zousätzlech wäerte maachen... Dat sinn déi Käschten, déi do virgesi sinn. An déi 400, dat sinn der déi am Moment nach net budgetiséiert waren, déi also on top zu deene 600 Milliounen nach dobäi kommen. Also insgesamt ronn 1 Milliard u Käschten.
[Journalist]
An déi 600 Milliounen? Dat ass mat der Reform vun de Chèques-Services, déi eréischt am Januar detailléiert ginn? Ok, da wees ee jo awer ongeféier wéi vill do... Dir hutt jo gesot Här Meisch wéi wäit Dir bereet sidd do ze goen.
CVC, jo do hat ech nach e puer Froen. Bon, et gëtt eng Investment-Firma déi schonn esou heescht. Ech weess net ob mir sollen dann einfach ëmmer de ganzen Numm soen? Oder gëtt e lëtzebuergeschen Terme fir de vie chère, also de Complément vie chère? Gëtt et e lëtzebuergescht Wuert dofir?
[Martine Deprez]
Nach net.
[Max Hahn]
Nach net. Mir haten awer och, wann Dir schonn dobäi sidd, mir haten och bei der Allocation de vie chère, dee Probleem. Bei der AVC, well dat och hiren,...
[Journalist]
Jo do kënnt een net méi eraus.
[Max Hahn]
Et ware grad d’Associatioune wéi Blëtz asbl, déi eis ëmmer erëm gesot hunn, grad fir eis Memberen ass dat e bëssen...naja
[Journalist]
Dozou wollt ech froen, well et gëtt déi nei Hëllef. Dir hutt 2 Hëllefe fir d’Senioren, also fir eeler Leit ugeschwat. Déi eng war scho bekannt, wann ech mech net ieren, quitte datt ech déi elo net méi um Radar hat. Entschëllegt mech. Mee déi Nei ass eebe fir Leit an engem Stot. Déi sinn net kumulativ huelen ech un? Dat ass jo da fir Leit, déi dann awer nach doheem, bei de Kanner liewen oder esou... voilà
Meng Fro ganz blöd och hei ass, wéini ass een eng eeler Persoun? Well et gi verschidden Definitiounen. De Statec seet esouguer mat 45, also ech sinn dann och schonn al...wann ee schafft? 
[Max Hahn]
Also fänke mir hannen un. Wann ech eppes vergiesse sot Dir mir et. 
Et ass fir Leit ab 65 Joer oder Leit déi eng Pensioun oder eng Hannerbliwwenerent bezéien. Dat heescht déi 3 Krittäre wäerte spille fir déi nei AFPA kënnen ze kréien. 
An dann hat Dir mech nach gefrot? 
[Journalist]
Ech weess et selwer och net méi?
[Martine Deprez]
Déi aner...fir an d’Altersheim...
[Max Hahn]
Ah jo, genau. Dat si jo 2 Hëllefen. Mir probéieren de ganze Spektrum vum eelere Mënsch ofzedecken. D’COMPA (Complément pour personnes âgées), deen dobäi soll hëllefen datt d’Leit sech d’Pensiounskäschten am Alters- a Fleegeheem kënne leeschten. Dee wäert och op den 1. Januar, wäert dee gëllen. Dat ass fir Leit; Alters- Fleegeheem.
An déi hei Hëllef, déi ass wéi gesot spezifesch, fir Leit, déi soss am Alter si a riskéieren d’Enner net méi beieneen ze kréien. An natierlech kënnen déi net vun deenen 2 Hëllefe Gebrauch maachen. Sachant que datt bei der COMPA, also déi Hëllef déi och den 1. Januar wäert a Kraaft trieden, ass net nëmmen de Pensiounspräis dee gedeckt gëtt, mee et gëtt och dofir gesuergt, datt d’Leit e sougenanntent “Täschegeld” hunn, vu ronn 600 Euro. An d’Besoins de premiere nécessité, dat heescht all déi Käschten déi Dir hutt: Telefon, Internet, wäschen, botzen, Hygiènesartikelen, Gillette, Zännbiischt, asw. Alles wat dodrun hänkt. Déi och déi da mat wäerten ofdecken. 
[Journalist]
Ok, merci
[Max Hahn]
Gutt ma wann Dir keng Froe méi hutt oder wann se nach spéider sollte kommen, mir stinn Iech gären zur Verfügung. A fir de Rescht, villmools merci fir Ären Interessi. Mir wëssen datt Dir och e vläicht méi stressegen Dag hat wéi Dir et geplangt hat. Deen een oder deen anere vläicht. An deem Sënn nach eng Kéier villmools merci fir d’Kommen an Ären Interessi an op weiderhin eng gutt Zesummenaarbecht. Well dat kann een an deem heite Beräich och soen. Wat Dir méi driwwer kommunizéiert, mir hunn iwwert den non-recours des Prestations sociales geschwat, och d’Press kann hei e ganz hëllefräiche Multiplicateur fir eis alleguerte sinn. Respektiv fir d’Leit, déi déi Hëllefe brauchen. Ech soen Iech merci. 
[Martine Deprez]
Merci
[Claude Meisch]
Merci
